
 
 
 
 
 

 

 

ATASSUT      UKA 2015/153 

Steen Lynge      11. 11. 2015 

 

Kalaallit Nunaanni aningaasaqarnikkut inatsisaasut naleqqussarnissaannut peqqussutinut 

arlalinnut Namminersorlutik Oqartussat oqaaseqaatissaat pillugit Inatsisartut aalajangiussassaattut 

siunnersuut. 

(Inuussutissarsiornermut, Suliffeqarnermut Niuernermut Nunanullu Allanut Naalakkersuisoq) 

 

 

Matumani Inatsisartut aalajangiiffigisassaattut siunnersuut Naalakkersuisunit saqqummiunneqartoq, imatut  

ATASSUT-miit naatsumik oqaaseqarfigissavarput: 

 

Siunnersuut saqqummiunneqartoq Naalakkersuisut saqqummiussinermi oqaaseqaataanni ilaatigut 

oqaatigineqarpoq upernaaq Inatsisartut ataatsimiinneranni aalajangiiffigisimasaannik marluusunut 

malitseqartitsinertut isigineqassasoq, tamannalu ATASSUT-mit tunngaviatigut pissusissamisoortutut 

isigaarput. 

 

Taamaattorli ATASSUT-mit pinngitsoorusunngilagut tikikkuassallutigit siunnersuummi matumani 

Kunngikkormiutut peqqussutit 13-isunut Naalakkersuisut oqaaseqaateqarnissaanni tusarniaasimanermi 

ingerlatsisimaneq qanga pisimanersoq ersersinneqanngimmat aammalu immikkut Grønlandsbanken-imik 

tusarniaasimaneq ingerlanneqarsimaneranik oqaatigineqarluni – ATASSUT-mit pingaartipparput 

inatsisilerinermi tamat oqartussaaqataanerat pingaartillugu suleriaaseqarnissaq, minnerunngitsumillu aamma 

isertuanngitsumik ingerlaaseqarnissaq.  

Taamaattumik ATASSUT-mit Naalakkersuisunut apeqqutigissavarput immikkut tusarniaasimanermi aamma 

nunatsinni aningaaseriviup aappaa BankNordik tusarniaavigineqarsimanersoq, taamaanngippallu suut 

tunngavigineqarsimanersut? 

Aammattaaq ATASSUT-mit manna iluatsillugu oqaatigerusupparput akiligassarsisitsisarfinnut 

aningaasaliisarfinnullu aningaasaateqarnissat aammalu nakkutilliinikkut piumasaqaatigineqartut pillugit 

inatsisitta qanoq nunarsuarmioqatigiinnit sunnerneqartiginera ersaarimmat – assersuutitummi 



 
 
 
 
 
taaneqarsinnaasut ilagivaat Danmark-imi malittarisassat, Kunngip peqqussutaatigut nunatsinni malitatta EU-

mi malittarisassat ilaatigut allanngorsimaneri peqqutaallutik naleqqussarneqartariaqarneri peqqutaallutik 

aamma Kalaallit Nunaanni naleqqussartariaqarneq – naak Kalaallit Nunaat EU-mut ilaasortaanngikkaluartoq, 

tamanna eqqarsaallannalaanngitsuunngilaq, pingaartumik qaammatip tulliani Danmark-ip EU-mut 

nangaassutai sisamaasut taasissutigineqartussaammata – ATASSUT-mit pinngitsoorusunngilagut manna 

iluatsillugu Naalakkersuisunut kaammattuutigissallu qanoq Danmark-imi taasinissap Kalaallit Nunaannut 

aningaasaqarnikkut illersornissamullu sunniuteqarsinnaanera Inatsisartunut paasissutissiissutiginissaa. 

Taamatut ATASSUT-mit oqaaseqarluta – siunnersuutip aappassaaneerneqarnissaa sioqqullugu 

sukumiisumik Inatsisartut ataatsimiitsitaliaanut susassaqartumut suliarineqarnissaat innersuussutigissavarput. 

 

 

 

 

 

 

 

 

 


